Ա Մ Փ Ո Փ Ա Թ Ե Ր Թ

«ԳՈՄԱՂԲԻ, ԹՌՉՆԱՂԲԻ ՊԱՀԵՍՏԱՎՈՐՄԱՆԸ, ՏԵՂԱՓՈԽՄԱՆԸ,
ՎԵՐԱՄՇԱԿՄԱՆԸ, ՕԳՏԱԳՈՐԾՄԱՆԸ ԵՎ ՎԱՐԱԿԱԶԵՐԾՄԱՆԸ ՆԵՐԿԱՅԱՑՎՈՂ
ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. Տեսչական մարմինների աշխատանքների համակարգման գրասենյակ

	11.08.2023թ.

	
	N /48.56/27601-2023

	«Հայաստանի Հանրապետությունում գոմաղբի, թռչնաղբի պահեստավորմանը, տեղափոխմանը, վերամշակմանը և վարակազերծմանը ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի նախաբանում նշված լիազորող նորմերն առաջարկում եմ համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 1-ի մասի պահանջներին, հստակ նշելով այն լիազորող նորմերը, որոնք իրավական հիմք են հանդիսանում Նախագծի ընդունման համար:
	Չի ընդունվել։
Համաձայն ՀՀ «Անասնաբուժության մասին» օրենքի 6-րդ հոդվածի 3-րդ մասի՝ Կառավարությունը լիազորված է ընդունելու սույն որոշման նախագիծը, քանի որ նախագիծը բխում է «Անասնաբուժության մասին»  օրենքից։  6-րդ հոդվածում անասնաբուժության ոլորտում Հայաստանի Հանրապետության կառավարության լիազորությունները թվարկված են, որոնցից մեկն էլ սույն օրենքից բխող այլ իրավական ակտերի ընդունումն է։ Միաժամանակ անասնաբուժության ոլորտում ժամանակի ընթացքում և պարբերաբար ի հայտ են գալիս նոր խնդիրներ և դրանք լուծում են պահանջում, ինչի արդյունքում անհրաժեշտություն է լինում նոր կառավարության որոշման նախագծերի մշակման և ստացվում է, որ անընդմեջ պետք է օրենքում կատարվեն լրացումներ, որպեսզի հնարավոր լինի խնդիրներին լուծում տալ, այն ինչ դրա անհրաժեշտությունը բացակայում է, քանի որ օրենքում Կառավարությանը հստակ տրված է լիազորություն օրենքից բխող այլ իրավական ակտերի մշակման։ Միաժամանակ նախագծով առաջարկվող իրավակարգավորումները պահանջում են հրատապ լուծում։

	Նախագծի հավելվածի 3-րդ կետից առաջարկում եմ հանել «օգտագործումը» բառը, ինչպես նաև Նախագծով սահմանվող գոմաղբի և թռչնաղբի օգտագործման հետ կապված իրավակարգավորումները, հիմք ընդունելով այն հանգամանքը, որ գոմաղբի և թռչնաղբի օգտագործման հետ կապված հարաբերությունները դուրս են Նախագծի կանոնակարգման առարկայից:
	Մասամբ է ընդունվել։
Նախագիծն լրամշակվել է։

	Նախագծի հավելվածի 4-րդ կետն առաջարկում եմ հանել, հիմք ընդունելով այն հանգամանքը, որ նշված նորմով սահմանված իրավակարգավորումը դուրս է Նախագծի կանոնակարգման առարկայից:
	Ընդունվել է։

	Նախագծի հավելվածի 5-րդ կետի 2-րդ ենթակետն առաջարկում եմ հանել, քանի որ սահմանված «գոմաղբի, թռչնաղբի շրջանառություն» հասկացությունը Նախագծում չի օգտագործվում:
	Մասամբ է ընդունվել։
Գոմաղբի, թռչնաղբի շրջանառությունը ենթադրում է  պահեստավորում կամ վերամշակում կամ տեղափոխում, ինչն էլ նախագծի իրավակարգավորման առարկան է։ Նախագիծը լրամշակվել է։

	Նախագծի  հավելվածի 14-րդ կետում առաջարկում եմ հստակեցնել ի՞նչ տրանսպորտային միջոցով է թույլատրվում իրականացնել գոմաղբի և թռչնաղբի տեղափոխումը, հստակ սահմանելով տրանսպորտային միջոցին ներկայացվող պահանջները:
	Ընդունվել է։

	Նախագծի հավելվածի 16-րդ կետով սահմանված իրավակարգավորումն առաջարկում եմ նախատեսել Նախագծի հավելվածի 3-րդ գլխում, քանի որ դրանով սահմանված իրավակարգավորումը հանդիսանում է վերոնշյալ գլխի կանոնակարգման առարկա:
	Ընդունվել է։

	Նախագծի հավելվածի 31-րդ կետն առաջարկում եմ հանել, քանի որ այն վարակազերծմանը ներկայացվող պահանջ չի սահմանում:
	Ընդունվել է։

	2. ՀՀ առողջապահության նախարարություն
	11.08.2023թ.

	
	N ԱԱ/04/18357-2023

	Ի պատասխան Ձեր 2023 թվականի օգոստոսի 7-ի թիվ 01/14466-2023 գրության՝ «Հայաստանի Հանրապետությունում գոմաղբի, թռչնաղբի պահեստավորմանը, տեղափոխմանը, վերամշակմանը և վարակազերծմանը ներկայացվող պահանջները» ՀՀ կառավարության որոշման նախագծի (այսուհետ՝ Նախագիծ) վերաբերյալ, առաջարկում եմ Նախագծով սահմանվող հավելվածում, գարշահոտության կանխարգելման համատեքստում, ներառել.
1. գոմաղբի և թռչնաղբի փակ թափքով կամ անթափանց ծածկոցներով ծածկված տրանսպորտային միջոցներով տեղափոխելուն, տրանսպորտային միջոցների անվադողերը լվանալուն, փակ տարածքներում պահեստավորելուն կամ անթափանց թաղանթներով ծածկելուն ուղղված դրույթներ,
	Ընդունվել է։

	2. տնային տնտեսությունների կողմից գյուղատնտեսական կենդանիների պահվածքի ընթացքում գոյացած գոմաղբի, թռչնաղբի գործածության, այդ թվում՝ պահեստավորման, տեղափոխման, ինչպես նաև թարմ, չվերամշակված, չվարակազերծված գոմաղբը, թռչնաղբը ընդհանուր օգտագործման, բնակելի կառուցապատման և գյուղատնտեսական հողերում տեղադրումն արգելող պահանջներ:
Միաժամանակ առաջարկում եմ Նախագծով սահմանվող հավելվածի 31-րդ կետում նշված հիվանդությունների անվանումները համապատասխանեցնել ՀՀ կառավարության 2005 թվականի նոյեմբերի 15-ի «Մարդու համար ախտածնության 1-4-րդ խմբերի միկրոօրգանիզմների հելմինթների և կենսաբանական ծագում ունեցող թույների ցանկը հաստատելու մասին» թիվ 2121-Ն որոշմանը:
	Չի ընդունվել։
Ներկայացված առաջարկությունը սույն նախագծի կարգավորման առարկան չէ։

Ընդունվել է։


	3. ՀՀ սննդամթերքի անվտանգության տեսչական մարմին
	14.08.2023թ.

	
	N /06․1/4/10649-2023

	     «Հայաստանի Հանրապետությունում գոմաղբի, թռչնաղբի պահեստավորմանը, տեղափոխմանը, վերամշակմանը և վարակազերծմանը ներկայացվող պահանջները» Հայաստանի Հանրապետության կառավարության որոշման նախագծով հաստատված հավելվածի 31-րդ կետն առաջարկում ենք շարադրել հետևյալ խմբագրությամբ՝ 
       «31. Արտաքին միջավայրում հիվանդության հարուցչի կայունության ժամանակահատվածը կախված է հարուցչի ախտածնության աստիճանից.
գոմաղբում.                                                             թռչնաղբում.
տուբերկուլյոզ-մինչև 24 ամիս                                  տուբերկուլյոզ- մինչև 3 տարի
բրուցելոզ- 5,5 ամիս                                                ծաղիկ-6 ամիս
սալմոնելոզ -12 ամիս                                             սալմոնելոզ -7 ամիս 


դաբաղ -5,5 ամիս                                        նյու–քասլ (կեղծ ժանտախտ)-1 ամիս»։
	
Ընդունվել է։
Նախագիծն լրամշակվել է։




	4. ՀՀ շրջակա միջվայրի նախարարություն
	14.08.2023թ.

	
	N 1/09․2/6866-2022

	1. Առաջարկում եմ նախագծի նախաբանում ճշգրտել լիազորող նորմը, որովհետև նշած հղումը ընդհանրական բնույթ է կրում։







































	Չի ընդունվել։
Համաձայն ՀՀ «Անասնաբուժության մասին» օրենքի 6-րդ հոդվածի 3-րդ մասի՝ Կառավարությանը լիազորված է ընդունելու սույն որոշման նախագիծը, քանի որ նախագիծը բխում է «Անասնաբուժության մասին»  օրենքից։  6-րդ հոդվածում անասնաբուժության ոլորտում Հայաստանի Հանրապետության կառավարության լիազորությունները թվարկված են, որոնցից մեկն էլ սույն օրենքից բխող այլ իրավական ակտերի ընդունումն է։ Միաժամանակ անասնաբուժության ոլորտում ժամանակի ընթացքում և պարբերաբար ի հայտ են գալիս նոր խնդիրներ և դրանք լուծում են պահանջում, ինչի արդյունքում անհրաժեշտություն է լինում նոր կառավարության որոշման նախագծերի մշակման և ստացվում է, որ անընդմեջ պետք է օրենքում կատարվեն լրացումներ, որպեսզի հնարավոր լինի խնդիրներին լուծում տալ, այն ինչ դրա անհրաժեշտությունը բացակայում է, քանի որ օրենքում Կառավարությանը հստակ տրված է լիազորություն օրենքից բխող այլ իրավական ակտերի մշակման։ Միաժամանակ նախագծով առաջարկվող իրավակարգավորումները պահանջում են հրատապ լուծում։


	2. [bookmark: _Hlk143091532]Նախագծի հավելվածի (այսուհետ՝ հավելված) 2-րդ կետում առաջարկում եմ «ըստ կենսաբանական նշանակության՝ օրգանական պարարտանյութեր են» բառերը փոխարինել «գյուղատնտեսական կենդանիների պահման ընթացքում գոյացող թափոններ են, որոնք համապատասխան վերամշակման արդյունքում կարող են հանդիսանալ պարարտանյութեր» բառերով։
	Չի ընդունվել։
Համաձայն  <Թափոնների մասին> օրենքի գոմաղբը կամ թռչնաղբը թափոն չեն համարվում։


	3. Առաջարկում եմ հավելվածի 3-րդ և 4-րդ կետերում «պաշտպանելու» բառը փոխարինել «պահպանելու» բառով։
	Ընդունվել է։

	4. Առաջարկում եմ հավելվածի 4-րդ կետի՝ 
1) 1-ին ենթակետը հստակեցնել՝  նշելով, թե ինչպե՞ս է մակերևույթային և ստորգետնյա ջրերի աղտոտումը կանխարգելվելու և ի՞նչ տեխնոլոգիական գործընթացներով,
2) 2-րդ ենթակետը հստակեցնել՝  մասնավորապես նշելով, թե ինչի՞ օգտագործումն է նախատեսվում անհրաժեշտության դեպքում արգելել։

	Ընդունվել է։

	5. Առաջարկում եմ հավելվածի 5-րդ կետում կատարել հետևյալ փոփոխությունները՝
1. 1-ին ենթակետում «պահվածքի ընթացքում գոյացած անասնապահական կողմնակի արտադրանք» բառերը  փոխարինել  «պահման ընթացքում գոյացող թափոններ, որոնք համապատասխան վերամշակման արդյունքում կարող են օգտագործվել որպես պարարտանյութ կամ վառելանյութ» բառերով, 

1. 2-րդ ենթակետից «կամ վաճառք» և «կամ հսկողություն կամ ոչնչացում» բառերը հանել, 
1. 3-րդ ենթակետից «հարմարություններ,» բառերը հանել,  

1. 5-րդ ենթակետում «բերրիության վերարտադրությունն» բառերը փոխարինել  «բերրիությունն» բառով,
1. 6-րդ ենթակետի «կարանտինացման հնարավորություն» բառերը պարզաբանել կամ 5-րդ կետը լրացնել «գոմաղբի, թռչնաղբի կարանտինացում» նոր սահմանումով,
1. 7-րդ ենթակետում «պահվածքի» բառը փոխարինել  «պահման» բառով։
	Մասամբ է ընդունվել։
Համաձայն  <Թափոնների մասին> օրենքի գոմաղբը կամ թռչնաղբը թափոն չեն համարվում։

Ընդունվել է։

Ընդունվել է։

Նախագիծը լրամշակվել է։

	6. Առաջարկում եմ հավելվածի 10-րդ կետում կատարել հետևյալ փոփոխությունները և լրացումները՝
1. «Գոմաղբը, թռչնաղբն ունեն պահպանման 3 եղանակ» բառերը փոխարինել «Գոմաղբը, թռչնաղբը կարող են պահվել հետևյալ եղանակներով» բառերով, 
1.  կետը լրացնել նաև գոմաղբի և թռչնաղբի հեղուկ զանգվածների անվտանգ պահման եղանակները ներկայացնող ենթակետերով, քանի որ գոմաղբը ջրային ռեսուրսների վրա ազդող ճնշումներից մեկն է: Գոմաղբը ցրված եղանակով լվացվելով մակերևութային ջրերում՝ ներթափանցում է ստորերկրյա ջրային ռեսուրսների մեջ, ինչը հանգեցնում է ջրում ազոտի, ֆոսֆորի և օրգանական միացությունների կոնցենտրացիաների ավելացմանը։

	Ընդունվել է։

	7. Հավելվածում անհրաժեշտ է ճշգրտել կետերի համարակալումը՝ 10-րդ համարով թվագրված է են երկու հաջորդական կետեր։
	Ընդունվել է։

	8. Առաջարկում եմ հավելվածի 12-րդ ենթակետում «պահվածքի» բառը փոխարինել  «պահման» բառով։
	Ընդունվել է։

	9. Առաջարկում եմ հավելվածի 24-րդ ենթակետում «զտումը» բառը փոխարինել  «ներթափանցումը» բառով։
	Ընդունվել է։

	10. Առաջարկում եմ հավելվածի 25-րդ կետում պարզաբանել երթուղու լայնությունը սահմանելու անհրաժեշտությունը և «երթուղի» բառից հետո լրացնել «, նվազագույնը» բառով։
	Ընդունվել է։

	11. Առաջարկում եմ հավելվածի 26-րդ ենթակետի հետ կապված քննարկել գոմաղբը կամ թռչնաղբը «Օրգանական գյուղատնտեսության մասին» օրենքի համաձայն որպես «օրգանական գյուղատնտեսական արտադրանք» դիտարկելու հարցը, քանի որ նշված օրենքի սահմանումների համաձայն՝ օրգանական գյուղատնտեսական արտադրանքը, դա օրգանական գյուղատնտեսության վարման արդյունքում արտադրված կամ վերամշակված կենդանական ու բուսական ծագման մթերքն ու հումքն է, ինչպես նաև վայրի բույսերը։
	Ընդունվել է։

	12. Առաջարկում եմ հավելվածի 27-րդ ենթակետում «տեխնիկական միջոցներով» բառերը փոխարինել  «համապատասխան տեխնիկական միջոցներով և նյութերով» բառերով։
	Ընդունվել է։

	13. Առաջարկում եմ հավելվածի 28-րդ ենթակետից «թռչնաղբի» բառը հանել, քանի որ հավելվածի 29-րդ ենթակետը վերաբերում է կոնկրետ թռչնաղբի վնասազերծմանը։

	Ընդունվել է։

	5․ ՀՀ քաղաքաշինության կոմիտե
	16․08․2023թ․

	
	N 01/14.1/10560-2023

	«Գոմաղբի, թռչնաղբի պահեստավորմանը, տեղափոխմանը, վերամշակմանը և վարակազերծմանը ներկայացվող պահանջները սահմանելու մասին»                                   ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք.
· Նախագծի հիմնավորման բաժնում առաջարկում ենք ներկայացնել Նախագծի 16-րդ կետի աղյուսակում նշված հեռավորությունների սահմանման հիմքերը, 

	Չի ընդունվել։
Նախագծի հիմնավորման մեջ 
16-րդ կետի աղյուսակում նշված հեռավորությունների սահմանման հիմքերի սահմանման անհրաժեշտությունը բացակայում է։ Միաժամանակ հեռավորությունների սահմանման հիմք են հանդիսացել միջազգային չափանիշները։  




	· Նախագծում անդրադառնալ ընդհանուր օգտագործման տարածքներից (արոտավայր, ճանապարհ) գոմաղբի հավաքման, տեղափոխման  հարցերին՝ սահմանելով համապատասխան դրույթներ տնտեսվարողների պարտականությունների մասով,  


	Չի ընդունվել։
Նախագծով արդեն իսկ սահմանվել են դրույթներ գոմաղբի հավաքման, տեղափոխման հետ կապված հարցերին և սահմանված դրույթները իրավական հիմք են հանդիսանում և տնտեսավարողները պարտավոր են առաջնորդվել և իրենց գործունեությունը իրականացնել սահմանված նորմերին համապատասխան։

	· առաջարկում ենք Նախագծի հիմնավորման բաժնում անդրադառնալ տնտեսվարող սուբյեկտների պարտականություններին՝ տարանջատելով պահեստավորման  և տեղափոխման խնդիրները, ինչպես նաև վերահսկող լիազոր պետական մարմնի աշխատանքներին (Նախագծից պարզ չէ պահեստավորման, տեղափոխման աշխատանքները  կազմակերպվելու են անասնաբուծական տնտեսության կողմից, թե տեղափոխումը կարող է իրականացնել նաև  վերամշակող կազմակերպությունը և այլ տարբերակներ),
	Չի ընդունվել։
Նախագծով սահմանված դրույթները վերաբերում են ինչպես տնտեսավարողներին այնպես էլ տեղափոխող և վերամշակող ընկերություններին։ 
Եթե տեղափոփող տրասնպորտային միջոցը համապատասխանում է նախագծով սահմանված տրանսպորտային միջոցներին ներկայացվող պահանջներին, ապա անասնաբուծական տնտեսությունը ինքն է որոշում պահեստավորման, տեղափոխման աշխատանքները  կազմակերպվելու է իր կողմից, թե վերամշակող ընկերության կողմից։  

	· Նախագծի հիմնավորման բաժնում  անդրադառնալ գոյություն ունեցող անասնաբուծական տնտեսություններում ներկայումս  ինչպես են կազմակերպվում գոմաղբի, թռչնաղբի պահեստավորման, տեղափոխման, վերամշակման  աշխատանքները:
	Ընդունվել է։

	[bookmark: _Hlk146545693]6․ ՀՀ ֆինանսների նախարարություն
	23․08․2023թ․

	
	N 01/11-4/16559-2023

	ՀՀ ֆինանսների նախարարությունն ուսումնասիրել է  «Հայաստանի Հանրապետությունում գոմաղբի, թռչնաղբի պահեստավորմանը, տեղափոխմանը, վերամշակմանը և վարակազերծմանը ներկայացվող պահանջները սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	

	7․ ՀՀ  արդարադատության նախարարություն
	20․09․2023թ․

	
	N /27․2/41536-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Գոմաղբի, թռչնաղբի պահեստավորմանը, տեղափոխմանը, վերամշակմանը, օգտագործմանը և վարակազերծմանը ներկայացվող պահանջները սահմանելու մասին» Հայատանի Հանրապետության կառավարության որոշման նախագծի վերաբերյալ

«Գոմաղբի, թռչնաղբի պահեստավորմանը, տեղափոխմանը, վերամշակմանը, օգտագործմանը և վարակազերծմանը ներկայացվող պահանջները սահմանելու մասին» Հայատանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է արված «Անասնաբուժության մասին» օրենքի 6-րդ հոդվածի 3-րդ մասին, համաձայն որի՝ կառավարությունը ընդունում է սույն օրենքից բխող այլ իրավական ակտեր: Այս առումով հարկ ենք համարում անդրադառնալ հետևյալ իրավակարգավորումներին: Այսպես.
Նախ և առաջ հարկ է նշել, որ «Անասնաբուժության մասին» օրենքն ընդունվել է 2014 թվականի հունիսի 21-ին՝ նախքան նոր Սահմանադրության ընդունումը:
Հայաստանի Հանրապետության Սահմանադրության 6-րդ հոդվածի  համաձայն՝
«1. Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
2. Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»
Հայաստանի Հանրապետության Սահմանադրության 79-րդ հոդվածի  համաձայն՝
«Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:»:
Հարցը դիտարկելով իրավական որոշակիության տեսանկյունից՝  անհրաժեշտ ենք համարում արձանագրել, որ Սահմանադրական դատարանը բազմիցս անդրադառնալով Սահմանադրության 79-րդ հոդվածում ամրագրված որոշակիության սկզբունքին` գտել է, որ օրենքները պետք է լինեն այնպիսին, որ համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգավիճակի անփոփոխելիության համար, այնպես էլ ձեռք բերված իրավունքների և պարտավորությունների հարցում (ՍԴՈ-1142, ՍԴՈ-1270):
Օրենքի և իրավական որոշակիության սկզբունքի հարաբերակցության վերաբերյալ իր մի շարք որոշումներում, հղում կատարելով նաև ՄԻԵԴ նախադեպային իրավունքին, Սահմանադրական դատարանն իր 2006 թվականի ապրիլի 18-ի ՍԴՈ–630 որոշմամբ իրավական դիրքորոշում է հայտնել այն մասին, որ «(…) օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը:»։
Հիշյալ համատեքստում Սահմանադրական դատարանն իր 2016 թվականի ՍԴՈ-1322 որոշման մեջ իրավական դիրքորոշումներ է արտահայտել այն մասին, որ․ «․․․իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության» և «․․․իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերության բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի և իրավաչափ։»
Վերոգրյալի համատեքստում գտնում ենք, որ Նախագծի նախաբանում նշված «Անասնաբուժության մասին» օրենքի 6-րդ հոդվածի 3-րդ մասով նախատեսված կարգավորումները չեն համապատասխանում օրենքին ներկայացվող իրավական որոշակիության, օրենքում օգտագործվող ձևակերպումների հստակության, բավարար մատչելիության, համապատասխան սուբյեկտների կողմից իրենց վարքագիծն օրենքի պահանջներին համապատասխանեցնելու գործնական հնարավորության և օրենքի պահանջներին չհետևելու դեպքում հնարավոր բացասական իրավական հետևանքների առաջացման կանխատեսելիության պահանջներին, ուստի Նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման նպատակահարմարությունը: 
	


















Չի ընդունվել։
Հիմք ընդունելով «Կառավարության կառուցվածքի և գործունեության մասին» օրենքի հավելվածի 15–րդ մասը, ինչպես նաև «Անասնաբուժության մասին» օրենքի 6-րդ հոդվածի 3-րդ մասը, սույն նախագծի մշակումը բխել է իրավական դաշտի բացը լրացնելու անհրաժեշտությունից։
Միաժամանակ «Անասնաբուժության մասին» օրենքի 6-րդ հոդվածի 3-րդ մասը ընձեռնում է այն  հնարավորությունը, որ անհրաժեշտությունից բխող կամ արդի ժամանակահատվածի պահանջներին համահունչ մշակել և գործածության մեջ դնել համապատասխան ենթաօրենսդրական իրավական ակտերը։ 

	8․ Վարչապետի աշխատակազմ
իրավաբանական վարչություն
	06․11․2023թ․

	
	N 02/16.20/38086-2023

	     Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
     Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
     Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
     Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։





	Չի ընդունվել։
Համաձայն ՀՀ «Անասնաբուժության մասին» օրենքի 6-րդ հոդվածի 3-րդ մասի՝ Կառավարությանը լիազորված է ընդունելու սույն որոշման նախագիծը, 6-րդ հոդվածում անասնաբուժության ոլորտում Հայաստանի Հանրապետության կառավարության լիազորությունները թվարկված են, որոնցից մեկն էլ սույն օրենքից բխող այլ իրավական ակտերի ընդունումն է։ Միաժամանակ անասնաբուժության ոլորտում ժամանակի ընթացքում և պարբերաբար ի հայտ են գալիս նոր խնդիրներ և դրանք լուծում են պահանջում, ինչի արդյունքում անհրաժեշտություն է լինում նոր կառավարության որոշման նախագծերի մշակման և ստացվում է, որ անընդմեջ պետք է օրենքում կատարվեն լրացումներ, որպեսզի հնարավոր լինի խնդիրներին լուծում տալ, այն ինչ դրա անհրաժեշտությունը բացակայում է, քանի որ օրենքում Կառավարությանը հստակ տրված է լիազորություն օրենքից բխող այլ իրավական ակտերի մշակման։ 
Միաժամանակ նախագծի մշակման համար հիմք է հանդիսացել 2023 թվականի մայիսի 31-ի N ՂԱ/28-2023 արձանագրության 2․3-րդ կետի 3-րդ ենթակետով տրված հանձնարարականը։ 

	9․ Վարչապետի աշխատակազմի տեսչական մարմինների
աշխատանքների համակարգման գրասենյակ
	06․11․2023թ․

	
	N 02/16.20/38086-2023

	«Գոմաղբի, թռչնաղբի պահեստավորմանը, տեղափոխմանը, վերամշակմանը, օգտագործմանը և վարակազերծմանը ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
 Նախագծի հավելվածի 4-րդ կետի 2-րդ ենթակետի համաձայն՝ գոմաղբի, թռչնաղբի շրջանառություն` պահեստավորում կամ վերամշակում կամ տեղափոխում կամ օգտագործում կամ վնասազերծում, մինչդեռ Նախագծով կարգավորվում է գոմաղբի, թռչնաղբի վարակազերծման հետ կապված հարաբերությունները: 
Նախագծի հավելվածի 4-րդ կետով սահմանվում են որոշման մեջ օգտագործվող հիմնական հասկացությունները, այդ թվում՝ «գոմաղբի, թռչնաղբի շրջանառություն» հասկացությունը, որը Նախագծում չի օգտագործվում: Ուստի առաջարկում եմ այն հանել Նախագծից: 
  Նախագծի  հավելվածի 14-րդ կետի համաձայն՝ գոմաղբի, թռչնաղբի վերամշակված արտադրանքի տեղափոխումն իրականացվում է հարթ բեռնատարներով՝ այդ թվում ինքնաթափերով՝ հետևի կամ կողային թափքով, մինչդեռ պարզ չէ, թե ինչպես է իրականացվելու չվերամշակված գոմաղբի, թռչնաղբի տեղափոխման գործընթացը:
 


Միևնույն ժամանակ, հարկ է նշել, որ Նախագծի հավելվածի 19-րդ կետի աղյուսակով սահմանվում է գոմաղբի, թռչնաղբի վերամշակման արտադրամասի հեռավորությանը ներկայացվող պահանջները, որոնց շրջանակներում նշվում է նաև «Գոմաղբի մեխանիկական և կենսաբանական վերամշակում»  և «Թռչնաղբի վերամշակումը բաց պահեստներում» վերաբերյալ, մինչդեռ Նախագծով «Գոմաղբի մեխանիկական և կենսաբանական վերամշակում» և «Թռչնաղբի վերամշակումը բաց պահեստներում» վերաբերյալ իրավադրույթներ նախատեսված չեն, այդ թվում՝ Նախագծի հավելվածի 24-րդ կետում նշված չէ թռչնաղբի բաց պահեստներում իրականացվող վերամշակման մասին: 
   Հաշվի առնելով Նախագծով նախատեսվող իրավակարգավորումները, ինչպես նաև նախկինում հարցի վերաբերյալ տեղի ունեցած քննարկումների արդյունքները՝ առաջարկում եմ գոմաղբի, թռչնաղբի պահեստավորման և վերամշակման արտադրամասի վերաբերյալ սահմանել համապատասխան պահանջներ, որոնց պահպանման դեպքում հնարավոր կլինի կանխել գոմաղբի, թռչնաղբի պահեստավորման և վերամշակման արդյունքում առաջացող գարշահոտի տարածումը:  
 Ի հավելումն վերոգրյալի՝ առաջարկում եմ Նախագծի նախաբանում նշված լիազորող նորմերը համապատասխանեցնել Հայաստանի Հանրապետության Սահմանդարության 6-րդ հոդվածով և «Նորմատիվ իրավական ակտերի մասին» օրենքի 13-րդ հոդվածի 1-ի մասով սահմանված  պահանջներին՝ հղում կատարելով այն լիազորող նորմերին, որոնք իրավական հիմք են հանդիսանում Նախագծի ընդունման համար: 



	



Ընդունվել է։

Չի ընդունվել։
«Անասնաբուժության մասին » օրենքում Կառավարությանը հստակ տրված է լիազորություն օրենքից բխող այլ իրավական ակտերի մշակման։ 
Միաժամանակ նախագծի մշակման համար հիմք է հանդիսացել 2023 թվականի մայիսի 31-ի N ՂԱ/28-2023 արձանագրության 2․3-րդ կետի 3-րդ ենթակետով տրված հանձնարարականը։



